
	1. ՀՀ ֆինանսների նախարարություն
	10.10.2025թ.

	
	01/34-1/22926-2025

	 «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է ՀՀ 2025 թվականի պետական բյուջեով ՀՀ ներքին գործերի նախարարությանը (այսուհետ՝ Նախարարություն) հատկացված ընդհանուր միջոցների շրջանակներում կատարել  103,000.0 հազար դրամի վերաբաշխում՝ 1234 ծրագրի «11006. Անձի անհատական տվյալների, քաղաքացիության և հաշվառման վերաբերյալ տեղեկությունների ստացում, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում, միգրացիոն քաղաքականության մշակում և իրականացում» միջոցառումից նվազեցվող գումարն ուղղելով «31003. ՀՀ ՆԳՆ կարիքի բավարարում» միջոցառմանը՝ միգրացիայի և քաղաքացիության տարածքային բաժինների համար վարչական սարքավորումներ ձեռք բերելու նպատակով:
Մասնավորապես, նշված գումարի շրջանակներում նախատեսվում է ձեռք բերել՝

 - 494 հատ քարտարանային պահարաններ՝ 39,520.0 հազար դրամ (անձնագրի ստացման հիմքերի պահպանման համար),
- բազմաֆունկցիոնալ լազերային սարքեր թվով 50 հատ` 10,980.0 հազար դրամ,
- 150 հատ համակարգիչներ ամբողջը մեկում ՝ 52,500.0 հազար դրամ:
1․ Ընդ որում, նվազեցումը նախատեսվում է իրականացնել ՀՀ կառավարության 23.04.2025թ. N 469-Ն որոշմամբ (այսուհետ՝ Որոշում) պահուստային ֆոնդից Նախարարությանը հատկացված գումարից, որը համաձայն ներկայացված հիմնավորումների, հրատապության սկզբունքով, պետք է ուղղվեր 400,000.0 հատ նույնականացման քարտերի ձեռքբերմանը: Հարկ ենք համարում նշել, որ Նախագծով նվազեցվում է Որոշմամբ նախատեսված նույնականացման քարտերի ձեռքբերման քանակը, որի արդյունքում փոփոխվում է նաև միավորի գինը (հաստատված 1000 դրամի փոխարեն նախատեսվում է 1100 դրամ): Ուստի հիմնավորմամբ լրացուցիչ պարզաբանման կարիք ունի Որոշմամբ հատկացված գումարը նախատեսված քանակով նույնականացման քարտերի ձեռքբերմանը մինչ այժմ չուղղելու պատճառները:







































2․ Նախագծով ավելացվող ծախսային ուղղությունների հետ կապված առաջարկում ենք հիմնավորման մեջ ներկայացնել պարզաբանումներ՝ Նախարարության միգրացիայի և քաղաքացիության տարածքային բաժինների համար վերը նշված վարչական սարքավորումների՝ ներկա փուլում ձեռքբերման անհրաժեշտության և հրատապության վերաբերյալ, ինչպես նաև բացահայտել չբյուջետավորման պատճառները:
		
3․ Միաժամանակ հայտնում ենք, որ 39132130/501 «քարտարանային պահարաններ» ԳՄԱ կոդով գնման առարկայի վերաբերյալ դիրքորոշում կարող ենք հայտնել վերջինիս ձեռք բերման նպատակով «Գնումների մասին» ՀՀ օրենքի 15-րդ հոդվածի 6-րդ մասի պահանջներին համապատասխան կազմակերպված ընթացակարգի կամ դրա արդյունքում կնքված պայմանագրի մասին տեղեկատվությունը Նախագծի ընդունումը հիմնավորող փաստաթղթում բացահայտելու պարագայում:



4․ Հաշվի առնելով, որ ՀՀ կառավարության 27.12.2024թ N 2060-Ն որոշման 12-րդ հավելվածով հաստատված կարգի 5-րդ կետի համաձայն՝ գլխավոր կարգադրիչները բյուջեի կատարման ընթացքում 2025 թվականի պետական բյուջեով իրենց կողմից իրականացվող ծրագրերի մասով հաստատված հատկացումների շրջանակներում իրականացված վերաբաշխումների գումարները չեն կարող վերաբաշխել, ինչպես նաև այն, որ Նախարարությունն արդեն իսկ գերազանցել է իր կողմից իրականացվող ծրագրերի հատկացումների ընդհանուր գումարի 2.0 տոկոսի շեմը, առաջարկում ենք զերծ մնալ վերաբաշխումների իրականացումից:
	



























1․ Ընդունվել է ի գիտություն։
[bookmark: _Hlk211596255]23.04.2025թ. N 469-Ն որոշման հիմնավորում  է հանդիսացել այն հանգամանքը, որ ՀՀ Պետական եկամուտների կոմիտեի կողմից Միգրացիայի և քաղաքացիության ծառայությանը տրամադրվել է 2024 թվականի համար մինչև 2025թ–ի նոյեմբերի 1-ը հայտարարագիր ներկայացնելու ենթակա անձանց հանրային ծառայության համարանիշները (այսուհետ՝ ՀԾՀ)՝ ընդամենը 943 437, որը համադրվել է  նույնականացման քարտ ունեցող անձանց ցանկի հետ։ Արդյունքում ակնհայտ էր դառնում, որ նույնականացման քարտ ունեն և կկարողանան հայտարարագիր ներկայացնել 537 689 անձ։ Հետևապես, նույնականացման քարտ ձեռք բերելու վերաբերյալ կանխատեսելի է ավելի քան 400 000 քաղաքացու պահանջարկ` միայն հայտարարագրի պահանջի համատեքստում։ Հաշվարկը կատարվել է ՀՀ ՆԳՆ միգրացիայի և քաղաքացիության ողջ թողունակությամբ աշխատելու պայմաններում, սակայն 5 ամիս անց արձանագրվում է, որ քաղաքացիների կողմից փաստացի դիմելիությունը անգամներ ավելի պակաս է եղել, քան ենթակառուցվածքի համալիր թողունակությունը։ Քանի որ ընթացիկ տարվա ապրիլի 25-ին <<Հայփաս>> ընկերության հետ կնքվել է կենսաչափական նոր համակարգի ներդրման պետություն-մասնավոր գործընկերության պայմանագիր, որով մասնավոր գործընկերը 2026 թ-ի երկրորդ կիսամյակում ներդնելու է նոր համակարգ, չսպառված խմբաքանակը կմնա չիրացված։ Հետևաբար, հաշվարկները ցույց են տալիս, որ նույնականցման քարտերի համակարգի ներկայիս թողունակությունը հնարավորություն է տալու տպագրելու առավելագույնը 270,000 հատ նույնականացման քարտ՝ մինչև ՀՀ կառավարության 2023 թվականի դեկտեմբերի 28-ի N 2346-Ա որոշմամբ ՀՀ-ում կենսաչափական անձնագրերի և նույնականացման քարտերի տրամադրման ենթակառուցվածքի պետություն-մասնավոր գործընկերության ծրագրի շրջանականերում նոր ենթակառուցվածքի ներդրումը (2026 թվականի 2-րդ կիսամյակ)։ Նույնականացման քարտերի մեկ միավորի գինը 1000  ՀՀ դրամի դարձել է 1100 ՀՀ դրամ պայմանավորված քանակի նվազմամբ։ Նման գնային առաջարկ ներկայացրել է ՀՀ-ում 2012թ-ից նույնականցման քարտի բլանկներ մատակարարող ինչպես նաև նախկին կենսաչափական համակարգը ներդրած Polska Wytwornia Papierow Wartosciwych S. A ԼԵՀԱԿԱՆ ԱՐԺԵԹՂԹԵՐԻ ԱՐՏԱԴՐԱՄԱՍ ընկերությունը։ 

2․ Ընդունվել է ։
Նշված գնման առարկայի պահանջը հանվել է նախագծից։





3․   Ընդունվել է ի գիտություն։
Նշված գնման առարկայի պահանջը հանվել է նախագծից։








4․ Ընդունվել է ի գիտություն։
Ներքին գործերի նախարարության  2025 թվականի հատկացումների շրջանակում իրականացվող վերաբաշխումների ծավալը հիմնականում կապված է նախարարությունում ընթացող բարեփոխումների հետ։




                                                                                    ՀՀ ներքին գործերի նախարարություն
